
Introdución


Con este ponencia queremos transmitir a todas as persoas implicadas na atractiva, pero ás veces ardua tarefa de ensinar e tamén de aprender, a nosa mellor intención de compartir unha experiencia que neste caso ten que ver con un problema que afecta a toda a humanidade e sobre o que é necesario construír unha visión global baixo o prisma de valores de solidariedade e xustiza desde unha educación crítica.


É necesario deixar constancia de que se é difícil abordar unha visión crítica na educación en xeral, cando nos enfrontamos ao referido á igualdade entre sexos, o é en maior medida se cabe. O simple feito de introducir un punto de reflexión crítica sobre a desigualdade de xénero, supón un avance por si mesmo xa que significa unha inflexión nos roles feminino-masculino, nos que os/as alumnos/as viven inmersos/as de xeito habitual. A escola debe adquirir un compromiso de cambio desta realidade e ofrecer novas visións á xuventude.


Pese ao ambicioso da tarefa á que nos enfrontamos, e o limitado dos nosos medios, consideramos que debemos iniciar un camiño que nos leve a transformar o contorno implicando conxuntamente a toda a comunidade educativa. A escola ten a obriga de favorecer a corresponsabilidade social a través de accións colectivas, fuxindo dun compromiso exclusivamente individual. Nos últimos tempos os medios de comunicacion estanse facendo eco desta problemática e fan aportacións tendentes a cambiar esterotipos que deben mudar, pero observamos que moitas destas campañas carecen de sentido se antes, os valores que pretenden transmitir, non están interiorizados polo individuo. É neste campo cara onde debemos encamiñar a actuación desde os centros escolares.
I.
Transversalidade

Aínda que cando se fala de transversalidade, ou de temas transversais, parece que estamos falando de cousas moi diferentes, dun xeito claramente simplificador podemos considerar temas transversais: o conxunto de grandes principios ou valores que son asumidos – polo menos a nivel teórico - pola meirande parte da sociedade e que, aínda que non forman parte da propia aprendizaxe académica, e polo tanto non están asociados directamente a ningunha área curricular, consideramos que de xeito imprescindible deben ser inculcados para contribuír á formacion das/os alumnas/os como cidadás/áns máis críticas/os e solidarias/os.
A demanda social que se está creando en torno a estes valores é a que xerou a implicación da Administración as leis educativas da cal, tentan abordar a resolución dos grandes problemas da nosa sociedade a través da súa introdución nos currículos escolares como “temas transversais”.

A potenciación da transversalidade supón, aínda hoxe, ter que elixir entre contidos meramente disciplinares e outros aspectos formativos relevantes para o individuo e a sociedade, sobre todo no ensino obrigatorio. Sen embargo os temas transversais tampouco deben ser un caixón de xastre onde introducir calquera tema, por interesante e actual que poida parecer, sobre o que poida incidir a institución escolar, sendo colaterais sempre aos contidos disciplinares. Deberíamos ser precavidos cando se lle pide á escola que resolva os novos problemas sociais, acudindo a ela como unha posible táboa de salvación, mentres outras instancias sociais deixan de lado o seu papel ineludible neste terreo. En nada contribúe para abordar e potenciar a transversalidade, dicirlle ao profesorado que, ademais de ensinar os contidos propios da súa área ou materia, debe ensinar, simultaneamente, educación ambiental, educación para a saúde, educación vial, educación para o consumo racional, educación para a paz, educación para a igualdade, educación para o lecer, educación moral e cívica..., se non recibe o apoio e colaboración das familias e das institucións sociais e políticas.

II.
Transversalidade no Ies Chapela

II.1 Organización dos transversais no IES Chapela

No IES Chapela, ao elaborar o PCC (Proxecto Curricular de Centro) no curso 1999/2000, incluímos, realizando actividades específicas, unha serie de situacións problemáticas que se producían e producen no seo do noso contorno máis inmediato. Tras un amplo proceso reflexivo decidimos abordar no PCC dentro da transversalidade, unha serie de cuestións como: coidado do medioambiente, prevención da violencia, análise do subdesenvolvemento, consumo responsable, interes pola saúde, educación vial, denuncia das desigualdades, falta de valoración crítica dos medios de comunicación...

No IES Chapela existe unha organización particular para traballar os temas transversais en titoría, o que non quita para que en cada materia sexan tocados os que se consideren convenientes baixo a perspectiva máis axeitada. No curso 1999-2000, despois dun amplo debate sobre a mellor forma de asegurar que todo o alumnado da ESO traballase os temas transversais seleccionados ao longo da etapa, chegamos á conclusión de que debíamos optar por tres tipos de actuacións que se complementasen e asegurasen o traballo dos mesmos por parte dos/as educandos.

1. A inclusión dos temas nas programacións didácticas dos departamentos, implicando actividades específicas.
2. Actuacións puntuais. Decidimos seleccionar datas sinaladas nas que no centro realizaríamos todos os anos algún acto especial, tal coma un debate, conferencia, exposición, concurso,... En relación co tema obxecto das presentes xornadas recollemos o día 8 de marzo, “Día da muller traballadora”.
3. O traballo específico dos transversais na hora de titoría da ESO. Optamos por secuenciar e traballar os transversais seleccionados nos catro cursos de ESO e deseñar actividades específicas para abordar cada un deles dentro da hora de titoría en cada nivel, sempre coordinados polo Departamento de Orientación. Esta última opción era a única forma de asegurar que, independentemente do/a profesor/a de cada materia, do tempo dispoñible, ou de calquera outra circunstancia, todo o noso alumnado dedicase un bo número de horas, e de forma diversificada, ao tratamento dos transversais coa intención de que o traballo lle resultase significativo. En canto a Bacharelato, ensino que presenta un carácter non obrigatorio, este tipo de actuacións non foi posible, aínda que non debemos caer no erro de pensar que xa non é necesario. As motivacións desta decisión parten tanto do feito de non contar cunha hora de titoría presencial cos/as alumnos/as, como de ser un nivel no que priman case totalmente os contidos disciplinares.

Durante todos os cursos académicos desde a aprobación do PCC, véñense levando a cabo diferentes actividades deseñadas polo Departamento de Orientación, enmarcadas no 2º e 3º punto. A secuenciación dos transversais e as actividades realizadas, foron cambiando curso a curso, tendo en mente o noso obxectivo: que o traballo conducise a o recoñecemento e análise da problemática por parte do alumnado e á consecuente modificación real de condutas.

II.2 Os transversais nas titorías

Nas titorías, punto principal que nos ocupa, a secuenciación dos transversais escollida foi a seguinte:

	1º ESO
	2º ESO
	3º ESO
	4º ESO

	E. para a paz

E. ambiental
	E. para a saúde
E. para o lecer
	E. para o consumo

E. para a igualdade
	E. afectivo-sexual

E. vial


Esta secuenciación construíuse partindo dos diferentes intereses e expectativas, así como dos momentos máis axeitados de madurez que amosan os distintos grupos de idade para a transmisión destes valores. Por suposto non é pechada, e de feito ten sufrido cambios nestes anos para adecuala a un mellor funcionamento. Tampouco se debe entender a modo de compartimento estanco. Por poñer un exemplo, o “Programa de prevención da violencia” desenvolvido co alumnado de 2º ESO no curso 2005/6, abarca transversais como educación para a paz, educación para a saúde, educación afectivo-sexual ou educación para a igualdade.
A organización dos temas transversais en titoría ten como eixo o Departamento de Orientación. É este o lugar onde se realizan as estratexias de traballo que han de interrelacionar as diversas sensibilidades que compoñen o mundo académico – orientadora, titores/as, profesores/as -co alumnado e as súas familias, actuando o/a titor/a como ponte necesaria entre ambos os dous ámbitos. Unha hora á semana os/as titores/as dun mesmo nivel reúnense coa orientadora do centro para coordinar as actuacións sobre transversalidade nas súas respectivas titorías. Nestas reunións deséñanse, adáptanse e selecciónanse actividades partindo case sempre de experiencias realizadas en cursos anteriores que poden ser cualificadas de exitosas. Aínda así, téntase sempre buscar novos materiais para non provocar o aburrimento naquel alumnado que repite curso. Participativo, práctico, atractivo, innovador,... son algúns dos criterios que se tenta cumpra o material seleccionado. Trátase de darlle sempre unha orientación lúdica que evite o cansazo e a confusión co ámbito propiamente académico. Así mesmo, procúrase que algunhas das actividades propostas transcendan o espazo escolar e proxecten o traballo realizado na aula á sociedade. Participación en concursos, montaxe de exposicións... “rentabilizan” aínda máis o esforzo dun alumnado que ve recoñecido o seu traballo mediante a aprobación non só do/a profesor/a.
O secuenciado das actividades é activo, e o rumbo que se leva pode variar no caso de que aparezan colaboracións externas ou se produzan ofrecementos de conferencias, xornadas, visitas guiadas... É a integración de recursos persoais do contorno, en ocasión “alleos” á práctica educativa, algo que caracteriza o funcionamento das titorías na aula no IES Chapela: Arquitectos sen fronteiras, Entrepobos, CIPO-RFM, “Conta con elas”... Incluso en ocasiones, como no “Programa de prevención da violencia”, as familias do alumnado son invitadas a algunha sesión que complemente as recibidas polos/as seus/súas fillos/as. Iso si, hai que dicir que, neste caso, con pouco éxito de asistencia.
As actividades na aula realízanse cos/as alumnos/as na hora de titoría, pero cando contamos con recursos externos ao centro debemos adaptar o horario ás circunstancias coas conseguintes problemáticas de ter que “perder” clase, da desigual colaboración do profesorado, da falta de disponibilidade de espazos,...

O alumnado realiza e arquiva todas as actividades nunha pequena libreta que terá continuidade durante os catro anos que dura a ESO e que se garda no Departamento de Orientación. Este é un xeito máis de que o/a alumno/a sexa consciente de todos os contidos transversais abordados ao longo da Educación Secundaria Obrigatoria.

Unha vez vanse realizando as actividades propostas, a reunión de titores/as analiza e comenta os resultados para continuar ou variar a liña de actuación levada a cabo.
III.
Transversal igualdade de xénero
III.1 Obxectivos

Dentro da organización dos contidos transversais asumida no IES de Chapela, contémplase a “educación para a  igualdade de sexos” como un tema para ser tratado preferentemente en 3º de ESO. Cremos que o 2º ciclo da ESO é o momento axeitado de madurez para a transmisión destes valores, o que non quita para que o tema se teña abordado antes ou que se retome en cursos seguintes, ligado ademais a outros transversais.
Os obxectivos que se buscan son os seguintes:

· Promover a sensibilidade e o rexeitamento ante as desigualdades sociais ligadas ao sexo concienciando aos/ás xoves para que loiten contra o tratamento desigual dos xéneros oculto en moitas situacións da vida cotiá. Trátase de potenciar a aparición de actitudes críticas fronte ás diferenzas de xénero, de responsabilidade nas súas actitudes de cara a conseguir a igualdade de ambos os dous sexos.
· Analizar as causas que provocan as situacións de marxinación e inxustiza social mediante o estudo de aspectos da vida cotiá no último século e dalgúns feitos relevantes (cambios sociais e políticos, avances tecnolóxicos, evolución da situación das mulleres…) asociados aos mesmos. 

· Analizar criticamente as diferenzas en función do sexo: na asignación de tarefas e responsabilidades na familia, na comunidade escolar e noutras instancias.
· Concienciar da necesidade de compartir as tarefas domésticas (inclusive as cargas parentais e a atención familiar das persoas dependentes) ata o de agora asignadas exclusivamente á muller. De feito no IES Chapela impártese o Ciclo Medio de Atención Socio-Sanitaria, que capacita ao alumnado para axudar no ámbito socio-sanitario a persoas e colectivos con especiais necesidades de saúde física, psíquica e social: maiores, discapacitados, enfermos crónicos, convalecentes... Chama a atención que o 97% do alumnado sexan mulleres, habendo xente de mediana idade, mulleres que demandan que o ciclo sexa nocturno para poder dedicarse pola mañá a estas “tarefas domésticas”.

· Enriquecer o contido curricular con respecto aos valores, apreciando as tarefas e experiencias cotiás da muller, sen que isto signifique asignalas de por vida a este xénero
· Fomentar un tratamento preventivo e intervencionista da violencia de xénero.

III.2 Avaliación
Os resultados obtidos durante estes anos nas nosas actuacións co transversal “igualdade de xénero” poden ser considerados de esperanzadores. As actividades en xeral gustan, sendo sempre máis motivador e impactante a colaboración de persoal externo ao centro. A actitude do alumnado é de colaboración e aceptación das actividades propostas, e eles/as mesmos/as manifestan como aprenden cousas, que aínda que para nós poden ser obvias, acaban resultando novidosas. A actuación levada a cabo espertou en moitos casos a conciencia social e a necesidade de posicionarse fronte á inxustiza que supón as desigualdades de xénero, se ben é certo que empregar o xuízo crítico argumentando os posicionamentos ideolóxicos é algo que para determinados/as alumnos/as resulta difícil nun primeiro momento.
Tamén é unha realidade que en moitos casos as nosas actuacións chocan con impedimentos de carácter vario. Segue sendo frecuente a pervivencia de fortes estereotipos masculino/feminino, que afectan non só ao alumnado senón a toda a comunidade escolar, e contra os que é difícil loitar desde unha fronte só. A dicotomía entre os principios teóricos de igualdade que se propoñen desde a escola, e a realidade sociofamiliar, é ás veces preocupante. Isto pode condicionar que non haxa unha asunción, nin a simple intención de reflexión sobre a problemática obxecto de estudo, non recoñecida polo/a alumno/a. Incluso pode ser frecuente o recoñecemento e rexeitamento da desigualdade a nivel teórico e escolar, e a incapacidade para identificar esa problemática no seu contorno familiar ou persoal máis próximo. Noutro plano se sitúa o risco de asumir as actuacións en igualdade, ou noutro tema transversal, como un concepto académico máis do currículo, co conseguinte rechazo. A reiteración, ou sobreinformación, sobre o asunto de reflexión na que ás veces cae o profesorado, pode chegar a producir o efecto rebote e incluso ser percibido polo alumnado como o que vulgarmente se chama “comedura de tarro”.

É importante en todo o proceso, darlle a este tipo de actuacións un carácter lúdico e entretido pese á importancia e transcendencia do tratado. A titoría, e as experiencias levadas a cabo nela, non poden ser entendidas como unha materia máis.

Sen embargo, e reiterándonos no dito anteriormente, tanto para o profesorado como para o alumnado, as actividades foron valoradas positivamente. Esperamos que o cambio actitudinal dos/as rapaces/as repercuta significativamente no seu rol social e no seu contorno. Vaia o noso recoñecemento a todos/as alumnos/as e profesores/as que participaron en moitas das experiencias que a continuación relatamos.

IV.
Algunhas Experiencias
IV.1 Desigualdade de xénero no reparto das tarefas

Tivéronse en conta os seguintes aspectos:

.situación de desigualdade na sociedade en xeral

.situación de desigualdade no centro escolar

.situación de desigualdade no ámbito familiar

Actividades

· Sondaxe da opinión do alumnado sobre o tema a través dunha pequena enquisa.*
· Análise posterior dos datos da sondaxe e resumo da situación a nivel grupal na aula.* 
· Análise posterior dos datos de todas as aulas na reunión de titores/as.

· Lectura do texto Unha idea guai no que se refliten os roles nai-pai-fillo nunha situación semellante á da maioría do alumnado.*
· Análise particular de cada alumno/a da súa realidade familiar por medio da redacción dun texto.

· Elaboración dunha gráfica persoal na que se reflitan actividades de carácter laboral/educativo, actividades de disfrute de tempo libre e outras, en relación aos distintos compoñentes da unidade familiar.*
· Contabilización e análise da calidade de vida de homes e mulleres do ámbito familiar.*
· Extraer conclusións e adoptar unha postura crítica que leve á acción e intervención do/a alumno/a.

IV.2 Charla Inimigos Tenaces da Inxustiza

Charla levada a cabo por representantes do CIPO-RFM (9-12-04). O Consello Indíxena Popular de Oaxaca - México (CIPO) está formado por 24 comunidades indíxenas que loitan conta a inxustiza de xeito pacífico extraendo a súa forza da solidariedade, da independencia con respecto a partidos políticos, institucións e organizacións gobernamentais. 
Para transmitir valores necesítase ter unha referencia contextual. Neste caso analizouse a realidade dunha comunidade indíxena mexicana onde o intento de implantación do uso de transxénicos é unha agresión máis á súa supervivencia. Os poñentes transmitiron a idea de que a mellora das sociedades nunca será realidade mentres non haxa un respecto polos dereitos humanos e liberdades fundamentais, pola paz e pola solidariedade entre os pobos.

A charla tiña como eixo central o uso de sementes transxénicas, tema que levaba implicados asuntos como o papel da muller nas comunidades indíxenas e as formas de loita pacífica dos pobos.

Houbo unha reflexión grupal e unha valoración da charla na aula.
IV.3 Malos tratos e cine: Flores de otro mundo, Crímenes de honor
Traballouse coa película Flores de otro mundo e a continuación desenvolveuse unha serie de actividades relacionadas unhas coa propia película, e outras complementarias co tema. Algunhas como os traballos sobre os documentais Crimes de honor, co que se buscaba sempre un desenvolvemento da capacidade crítica do alumnado para que fose capaz de tomar posturas activas fronte ás desigualdades sociais.

Con esta actividade perseguíamos os seguintes obxectivos específicos:

· Entender o fenómeno do choque cultural e a inmigración na España actual.

· Definir criticamente a situación da muller inmigrante en relación á do home.

· Entender as relacións de poder que se establecen entre o home e a muller.

· Analizar a situación dos malos tratos contra as mulleres, a violencia de xénero e a violencia doméstica en España.

Entre as actividades que se levaron a cabo:

· Visionado de Flores de otro mundo en 3 sesións.

· Reflexión escrita sobre o contido da película.*
· Visionado do documental Crimes de honor [2 sesións]

· Reflexión escrita sobre o contido do documental.*
· Análise dunha nova de prensa sobre un crime de honor. [El Mundo, 4-6-2006.]
· Debate sobre o documento “Sobre feminismo, malos tratos e cine”, editado polo Concello de Vigo.

IV.4 Exposición “Memoria e recordos da escola e da infancia 1870-1970” (Curso 1999-2000)
A idea desta actividade partiu dunha convocatoria do Museo Pedagóxico Galego na que se pretendía a recreación dunha escola entre os anos 1870-1970. Planificamos o deseño da ambientación, recompilamos e ubicamos mobiliario e material da época, e deseñamos actividades para os distintos grupos de alumnado do Instituto que logo visitarían a aula. A exposición estivo aberta a toda a comunidade educativa e ao contorno social do instituto. 

En relación á educación para a igualdade perseguimos os seguintes obxectivos:

· Analizar de forma crítica os roles asignados á muller en épocas pasadas.

· Saber identificar ideas sexistas dentro do contorno escolar.

· Analizar criticamente o trato sexista dos libros de texto en calquera época.

· Deseñar pautas de actuación para evitar condutas sexistas na escola.

· Analizar a evolución histórica do papel da muller como profesional do ensino.

IV.5 Proxecto “Conta con elas”

O seu obxectivo é diminuír a discriminación e desigualdade entre mulleres e homes no contorno laboral, é dicir, que as mulleres poidan acceder a postos de responsabilidade e a profesións masculinizadas.

O Instituto de Chapela participou nas actividades do proxecto “Conta con elas” enmarcado dentro do Primeiro Plan Provincial da Deputación de Pontevedra para “a igualdade entre mulleres e homes” cunha visita ao autobús “o bus da igualdade” no que os/as alumnos/as realizaban un test con soporte informático sobre a súa concepción da muller no mundo do traballo. Complementouse a actividade cun intercambio de pareceres dirixido por unha monitora a propósito do tema. Polo tardío das datas non se puido realizar ningún traballo complementario, aínda que se relacionou coa orientación académico-profesional que se leva a cabo co alumnado que remata a ESO.
IV.6 Muller e sociedade


Tivéronse en conta os seguintes aspectos:

.situación da muller en zonas de conflitos bélicos

.situación da muller no mundo pobre

.Comparación de papeis desempeñados pola muller e polo home en sociedades desenvolvidas e non desenvolvidas constatándose que en ambas non existe a igualdade de xéneros.

Actividades

· Visionado de imaxes impactantes que obriguen ao alumnado a adoptar unha postura crítica fronte a situacións de desigualdade.

· Aprender a comprender mensaxes subliminais (“a humanidade ten dúas ás”…)*
V.
Anexo
[image: image5.png]


V.1 Desigualdade de xénero no reparto das tarefas

Resultados da enquisa
 (11 mulleres)
1. ¿Consideras que na sociedade que vives hai igualdade de dereitos, oportunidades, trato… entre o home e a muller?

10 Non
1 Si

2. De haber desigualdade  ¿alguén sae favorecido? ¿Quen?

11 Homes

3. ¿Cres que este é un tema importante?

11 Si

4. ¿Pensas que debe tratarse en clase?

11 Si

5. Relata situacións da vida cotiá onde observes esa desigualdade.


6
Busca de traballo


5
Reparto sexista do traballo 


5
Desigualdade salarial realizando mesmos traballos


4
Coidado dos/as fillos/as

4
Tarefas de casa

2
Distinto trato social 


2
Realización da compra 


1
Esixencia no aspecto físico


1
Discriminación na condución

6. Relata situacións no teu centro escolar onde observes esa desigualdade.


8
Os/as profesores/as dan distinto tratos aos homes e ás mulleres.


2
Os profesores tratan mellor ás rapazas / As profesoras mellor aos rapaces

2
Os rapaces métense coas rapazas, ao revés non.


1
¿Por que damos tecnoloxía e os homes non dan costura?


1
Os rapaces séntense superiores. 


1
Os homes fan un coto pechado do fútbol e o baloncesto. 


1
Esíxelle á muller ter bo físico.

7. Persoalmente ¿fas algo porque esta situación cambie? ¿Que?

6 
Non

5 
Si
- tentar que os homes non se sintan superiores 2



- esixo os meus dereitos



- intento que ningún home me trate mal



- levarme ben con homes e mulleres, sen discriminar
8. ¿Que temas relacionados coa desigualdade entre home/muller che gustaría que tratasemos en clase?

7 
Reparto do traballo por xéneros: fogar, fillos


7
Discrminación da muller no traballo


2
Todos


1
Uso da muller como obxecto sexual


1
Malos tratos

Resultados da enquisa (6 homes)
1. ¿Consideras que na sociedade que vives hai igualdade de dereitos, oportunidades, trato… entre o home e a muller?

3 Non
3 Si

2. De haber desigualdade  ¿alguén sae favorecido? ¿Quen?

3 Homes
1 Muller

1 Ninguén
1 Depende

3. ¿Cres que este é un tema importante?

6 Si

4. ¿Pensas que debe tratarse en clase?

6 Si

5. Relata situacións da vida cotiá onde observes esa desigualdade.


3
Busca de traballo


3
Tarefas de casa


2
Reparto sexista do traballo 


2
Desigualdade salarial realizando mesmos traballos


1
Dificultade de ascenso na empresa


1
Discriminación na condución


1
Discriminación realización de deportes


1
O home ten máis tempo de ocio e para si

6. Relata situacións no teu centro escolar onde observes esa desigualdade.


2
A maior parte dos profesores son mulleres. 


2
As mulleres teñen no instituto máis facilidade para aprobar.


1
Ás mulleres é máis difícil que lle poñan amonestacións.


1
Os/as profesores/as dan distinto tratos aos homes e ás mulleres.


1
Os homes xogan ao fútbol no recreo e as rapazas falan

7. Persoalmente ¿fas algo porque esta situación cambie? ¿Que?

5 
Non

1 
Si
- tentar tratar ás persoas por igual

8. ¿Que temas relacionado coa desigualdade entre home/muller che gustaría que tratasemos en clase?


2
Todos

1 
Reparto do traballo por xéneros: fogar, fillos/as

1
A integración social


1
Malos tratos

Educación para a igualdade
TA: tipo de actividade. [O = obrigación; TL = disfrute tempo libre; I = indiferente]

V.2 Charla Inimigos Tenaces da Inxustiza
INIMIGOS TENACES DA INXUSTIZA

O SOÑO MAGONISTA

www.nodo50.org/cipo

OAXACA (México)

Superficie: 95.364 Km2

Xentilicio: oaxaqueño, oaxaca

Capital: Oaxaca de Juárez

O estado de Oaxaca localízase no sur de México e comprende o territorio no que converxen varias serras como a Sierra Madre del Sur e a Sierra Madre de Oaxaca. Ao ser montañoso, fórmanse multitude de vales, entre os que destacan Oaxaca, Nochixtlán e Nelapa. Está sucado polo ríos Papaloapan, Coatzlacoalcos, Mixteco, Atoyac e o río Tehuantepec. O clima pasa do semiseco-semicálido dos vales, ao húmido das serras orientais. A biodiversidade acada cifras moi importantes en toda a zona.

A poboación distribúese entre o medio rural e o urbano, e desde o punto de vista demográfico o hábitat concéntrase en cidades como Oaxaca de Juárez, Juchitán de Zaragoza, Loma Bonita… As estradas panamericanas e transísmica son as principais vías de comunicación. A poboación total de Oaxaca ascende a 3’4 millóns de habitantes, o que converte ao estado nunha das entidades federativas do país con maior densidade poboacional. O 51% da poboación son mulleres e o promedio de idade é de 19 anos.

Nas rexións do estado conviven os grupos etnolingüísticos: Amuzgos, Chatinc, Chinantecos, Chocho, Chontal, Cuicateca, Mazateco… Dous millóns de habitantes son indíxenas. O 54% da poboación maior de 12 anos é considerada economicamente activa. No sector primario o 39%, no secundario 14% e no terciario o 33%. Oaxaca, ao igual que Chiapas, é unha das entidades con maior índice de pobreza de México, a súa poboación ten un promedio de catro anos de escolaridade e estímase un analfabetismo do 27%. O salario mínimo diario por unha xornada de oito horas equivale a 2 €, 20 ctos. Uns zapatos, por exemplo, valen arredor de 29 €, o que lles supón preto de medio mes de traballo.

CIPO - RFM

O Consello Indíxena Popular de Oaxaca Ricardo Flores Magón CIPO- RFM está formado por 24 comunidades indíxenas que loitan contra a inxustiza de xeito pacífico, extraendo a súa forza da solidariedade, da independencia con respecto a partidos políticos, institucións e organizacións gobernamentais. Escolleron o nome de Ricardo Flores Magón porque foi un indíxena libertario que loitou por conseguir os dereitos mínimos para o seu pobo. O CIPO – RFM é o resultado dun longo andar de organización e loita en comunidades que se remonta aos anos oitenta. Presidio, tortura, secuestros e asasinatos, marcan a difícil senda que sofren estes combatentes tenaces da xustiza.

SEMENTES ASASINAS

“As oficinas do goberno, as universidades, os investigadores e os empresarios, están preocupados en producir máis millo sen importarlles como e para que. Din que é mellor o que máis fai con menos traballo, con tecnoloxía din. Para iso engánannos con sementar o que chaman sementes melloradas, usar químicos para a herba, tirar fertilizantes para axudar a crecer a milpa e regar líquidos de veleno contra as pragas. Todo isto dana ao millo e outras plantas, de seguro tamén aos animais e persoas que comemos ese millo, por iso cando comemos tortilla de máquina enfermamos do estómago.”

“Ante esa forma de ver as cousas nós pensamos un pouquiño diferente, xa que o maior problema está en que esa forma de producir millo destrúe a vida en lugar de conservala, lava a terra, pona débil e fraca, e ao último, mátaa. Sobro todo esas sementes transxénicas, que ademais nos agriden ao causar a destrución de moitas variedades de millo que se acomodaron aos climas, altura e tipos de solo de Oaxaca. Tamén fere porque a pobreza nos leva a consumir transxénicos, ao resultar máis barato comprar millo que sementalo.”

“Estamos nesta loita por recuperar o noso millo, porque debemos ter contenta á terra cando a vamos abrindo. Porque cada suco contaminado é un suco perdido, é vida que non regresa, é parte do exterminio ao que nos teñen sometidos os donos do mundo. Non permitamos que os caninos e as gadoupas dos cartos rouben o noso futuro, mutilen os nosos soños e fagan un pesadelo o mañá que habitarán os nosos fillos.”
¿Que obxectivos ten esta actividade?

- Axudar aos pobos, aos/ás traballadores/as, a que se organización libremente.

- Promover, difundir, capacitar e defender, os dereitos humanos, territoriais, económicos, sociais, políticos e culturais, dos pobos.

- Apoiar proxectos sustentables que permitan o desenvolvemento integral das comunidades indíxenas, coiden os ecosistemas e respecten aos pobos.

- Investigar, documentar, analizar e difundir os movementos e loitas dos pobos.

- Comprometerse coa defensa e coidado da natureza e o territorio.

- Desenvolver propostas de comunicación alternativa.

- Poñer en práctica accións concretas para lograr o respecto pleno dos dereitos das mulleres, dos/das menores e de todos os colectivos marxinados.

V.3 Malos tratos e cine: Flores de otro mundo, Crímenes de honor


 

  


IV.4 Exposición “Memoria e recordos da escola e da infancia 1870-1970” (Curso 1999-2000)

Álvarez Pérez, Antonio, El Parvulito, Valladolid, Miñón, 1965; p. 12.

Álvarez Pérez, Antonio, El Parvulito, Valladolid, Miñón, 1965; p. 3.
V.5 Proxecto “Conta con elas”

V.6 Muller e sociedade

V.7 Outros materiais

Charla para estudiantes a cargo do CGAC




Material do Departamento de Música (Comentario de texto)

Educación para a igualdade – Enquisa previa





¿Consideras que na sociedade que vives hai igualdade de dereitos, oportunidades, trato… entre o home e a muller?





De haber desigualdade  ¿alguén sae favorecido? ¿Quen?





¿Cres que este é un tema importante?





¿Pensas que debe tratarse en clase?





Relata situacións da vida cotiá onde observes esa desigualdade.























Relata situacións no teu centro escolar onde observes esa desigualdade.




















Persoalmente ¿fas algo porque esta situación cambie? ¿Que?














¿Que temas relacionados coa desigualdade entre home/muller che gustaría que tratasemos en clase?





Unha idea guai





- Oe, pai, ¿ti fixeches hoxe a túa cama ?


- ¿A cama ? ¡Nooooon! ¿Por que?


- ¿E quen a fixo?


- Túa nai.


- ¿E faina sempre miña nai?


- Si.


- Pois iso non está ben.


- ¿Por que? ¡Que parvadas dis! ¡Vai xogar e déixame ler o xornal!


- Oe, pai.


- ¿Queeeeee?


- Que vou facer a miña cama, pero non sei como. ¿Axúdasme?


- Dillo á túa nai.


- É que quero que me axudes ti.


- ¿Por que? ¡Mira que estás pesadiño hoxe coa cama!


- Porque non quero que sexas un machista.


- ¿Machista? ¿Eeeeeu? ¿Pero quen che meteu esas ideas na cabeza?


- A profesora dixo que temos que colaborar en casa.


- Moi ben, eso paréceme ben. ¿E iso que ten que ver con que eu sexa machista ou non ?


- Pois que cando a profesora se puxo a poñer exemplos de como axudar : que se poñer e quitar a mesa, que se coller as bolsas da compra, que se facerse a cama... Raúl dixo que iso eran cousas de chicas e que el non era unha chica e que seu pai non fai ningunha desas cousas e el en casa fai o que fai seu pai. ¿E a que non sabes que fai seu pai en casa?


- ¡Nooooon!


- Pois mercar o xornal e poñerse a lelo e a ver a tele, mentres a súa nai faino todo. E entón a profesora explicounos que a eso se lle chamaba ser machista porque a nai de Raúl traballa fóra de casa igual que o seu pai, ¿sabes? E dixo que ser machista non é bo porque os homes e as mulleres son iguais, e os nenos e as nenas tamén, e ata os avós e as avoas e tamén dixo que…


- ¡David! ¡Basta xa! ¡Vasme volver tolo con tanta explicación! ¡Xa entendín!


- ¿De verdade, pai? ¿Entón vasme axudar a facer a cama?


- ¡A cama, a cama! ¡Ben, está ben!


- Oe, pai.


- ¿Queeeeee?


- ¿A que esta idea da miña profesora é guai?


- ¿Que idea?


- A de facer a miña cama xuntos.


- ¡Veña, tira da saba e cala un pouco, pesado! Cando vexa a túa profesora voulle dar eu unha idea guai…





Reflexión sobre o reparto das tarefas familiares


Obxectivos:	- Analizar os papeis feminimos e masculinos dentro da familia


- Reflexionar sobre o seu grao de xustiza.





¿Todos os membros da túa familia teñen a mesma cantidade de tempo libre?


¿Quen ten máis e quen ten menos?


¿Quen se encarga normalmente das tarefas consideradas como obrigación?


¿Paréceche xusto o reparto das tarefas entre os membros da túa familia? ¿Por que?





¿Hai algunha tarefa que tanto rapaces como rapazas poidan facer e non fagan? Se existen algunhas di cales son.











¿Quen se encarga normalmente do que ti no fas?





CONCLUSIÓNS que sacas sobre o tema:

















¿Que imaxe consideras a máis impactante das vistas?








¿Recordas algunha frase? Trata de escribila coas túas propias palabras e explica o que significa.








¿Que quere dicir a frase: “a humanidade ten dúas ás”?














Lugar: Sala de Conferencias do IES de Chapela


Data: 9 de decembro de 2004


Hora: 11:20 a 12:10


Alumn@s: 3º ESO








Flores de otro mundo


¿Que che pareceu a película?











¿Soprendeute? ¿Por que?











¿Consideras que pode ser algo real ou irreal, algo que  sucede na vida diaria?











¿Con que personaxe che resultou máis fácil empatizar? ¿Por que?





Análise persoal e pormenorizada


Argumento:














Personaxes principais e os seus comportamentos


Personaxe�
Comportamento�
�
�
�
�
�
�
�
�
�
�
�
�
�
�
�
�
�
�
�




































¿Consideras que a virxinidade é un valor que se debe matdddder? ¿Por que?




















Diferentes posicións que aparecen fronte a forma de tratar ás mulleres.














Criterio propio sobre a resolución do problema exposto na película.














No caso de que non che parecera oportuno a forma de abordar o tema da película, esboza “a película” que ti farías sobre ese mesmo argumento: os actores que consideras máis axeitados, os escenarios, as variacións de contido...




















CRIMES DE HONOR


¿Teñen fundamentos relixiosos?


¿Que lles impulsa a cometer estes crimes?





¿Como están intentando cambiar a situación nos países nos que se producen estes feitos?





¿Que dereitos humanos violan os crimes de honor?





¿Como poderíamos contribuir a cambiar situacións que atentan contra os dereitos humanos?





No documental escóitanse estas frases:”Esta mal pero é a nosa sociedade”, “Non lles tivese ocorrido se non quixesen”. ¿Que opinas das mesmas?





¿A tradición pode lexitimar determinadas actuacións?





¿Consideras que a virxinidade é un valor que se debe manter? ¿Por que?




















¿Que intenta representar esta exposición no seu conxunto ?














Intenta debuxar un plano da exposición indicando a que está dedicado cada recuncho.














¿Que diferenzas atopas entre a escola de hoxe en día e a de hai anos ? 














¿Que opinas dos materiais que se empregaban antes para ensinar?














¿Que che pareceron o tipo de traballos dos/as alumnos/as de entón, que se poden ver na exposición ?














¿Consideras que aprendiches algo con esta exposición? ¿Que?














Fai unha valoración da exposición. Di se che gustou ou non e porque.

















¡Viva Franco, Arriba España, aúpa Pilar!





Las mujeres nunca descubren nada; les falta, desde luego,


el talento creador, reservado por Dios para inteligencias


varoniles; nosotras no podemos hacer nada más


que interpretar, mejor o peor, lo que los hombres no dan hecho.








La vida de toda mujer, a pesar de cuanto ella quiera simular –o disimular- no es más que un eterno deseo de encontrar a quien someterse. La dependencia voluntaria, la ofrenda de todos los minutos, de todos los desos y las ilusiones, es el estado más hermoso, porque es la absorción de todos los malos errores –vanidad, egoísmo, frivolidade- por el amor.











Cuando estéis casadas, pondréis en la tarjeta vuestro nombre propio, vuestro primer apellido y después la partícula “de”, seguida de vuestro marido. Así: Carmen García de Marín en España se dice señora Durán o de Peláez. Esta fórmula es agradable, puesto que no perdemos la personalidad, sino que somos Carmen García, que pertenece al señor Marín, o sea Carmen García de Marín.








(Sección Femenina, Economía Doméstica para Bachillerato, Comercio y Magisterio, 1968.)








Gimnasia Casera





Una mujer que tenga que atender a las faenas domésticas con toda regularidad, tiene ocasión de hacer tanta gimnasia como no lo hará nunca, verdaderamente, si trabajase fuera de su casa. Solamente la limpieza y abrillantado de los pavimentos constituye un ejemplo eficacísimo, y si se piensa en los movimientos que son necesarios para quitar el polvo de los sitios altos, limpiar los cristales, sacudir los trajes, se darán cuenta que se realizan tantos movimientos de cultura física que, aun cuando no tiene como finalidad la estética del cuerpo, son igualmente eficacísimos precisamente para este fin.








(Sección Femenina, 1968.)








A través de toda la vida, la misión de la mujer es servir. Cuando Dios hizo el primer hombre, pensó: “No es bueno que el hombre esté solo”. Y tomó a la mujer, para su ayuda y compañía, y para que sirviera de madre. La primera idea de Dios fue “el hombre”. Pensó en la mujer después, como un complemento necesario, esto es, como algo útil.








(Sección Femenina, 1968.)





A muller na historia da música





Adoita afirmarse que na historia da música é notoria notoria a ausencia de mulleres. A razón ten que ver máis co modo en que se conta a historia que cunha falta de actividade musical por parte delas. A nosa sociedade intentou durante séculos limitar os papeis que podían desempeñar no campo musical. En relación coa interpretación instrumental foi corrente que as mulleres tocasen instrumentos de teclado, laúde, violín… pero non instrumentos de vento ou de son grave; durante séculos a Igrexa prohibiu o seu papel como cantantes… Cando aparecen nas historias da música fano case sempre cantando, tocando, danzando ou interpretando música escrita por homes, pero máis raramente compoñendo. Como as mulleres por regra xeral non compoñían, pasou a supoñerse que, como mulleres, eran constitucional ou bioloxicamente incapaces de facelo. O resultado foi que as poucas que si compoñían, tenderon a adoptar pseudónimos masculinos, porque deste modo poderían ver interpretadas as súas obras, algo imposible se utilizaban os seus verdadeiros nomes. Así as mulleres estaban en activo naqueles ámbitos (interpretación, case sempre afeccionada) que os libros de historia ignoraban, e se viron en grande medida frustradas nos seus intentos de traballar naqueles campos (composición) que si están recoñecidos neses libros.





As cousas cambiaron, por suposto. As mulleres tiveron unha presenza cada vez máis activa como intérpretes profesionais nos séculos XIX e XX. No século XX un número significativo de mulleres compositoras acadaron recoñecemento internacional, aínda que ningunha delas se teña convertido nun nome coñecido. Pola contra o sexismo reina no mundo da música popular, a prensa da música popular amósase aínda inclinada a supoñer que as estrelas femininas non conciben ou crean a súa propia música. Un exemplo indignante de sexismo é o da Orquestra Filharmónica de Viena, que en 1997, confirmou a súa política de excluír toda muller como membro da mesma. Permaneceu fiel, polo tanto, á máxima do seu director máis famoso, Herbert von Karajan, quen afirmou que “o lugar dunha muller está na cociña, non na orquestra sinfónica”. Moitas mulleres afirman aínda que cando o comité artístico dunha orquestra importante ou unha institución académica ten que elixir entre un home e unha muller, prefiren ao home, sobre todo se saben que a muller está casada e ten fillos.





Un modo no que unha musicoloxía crítica pode responder ante esta situación é defendendo a causa das mulleres, promovendo a composición e interpretación da música escrita por elas, e desenvolvendo novos modos de escribir a historia da música que recoñezan as súas actividades. Colocando a música escrita por mulleres dentro do repertorio principal dos homes, escribindo historias de mulleres na música, e introducindo ideas do feminismo que cambien o xeito de ver a historia da música. Podemos e debemos dar testemuño da súa existencia.








� Grupo de 3º ESO, curso 2004/5, composto de 11 mulleres e 6 homes. Ofrecemos os seus resultados por separado.

